
KICHIK BIZNES 
SUBYEKTLARINING 
RAQOBATBARDOSHLIGINI 
O‘ZIGA XOS XUSUSIYATLARI

Axmedov Oybek Turgunpulatovich
iqtisodiyot	fanlari	bo‘yicha	falsafa	doktori	(PhD),	NamMQI,	Menejment	
kafedrasi	dotsenti

Annotatsiya:	Raqobatbardoshlikka	erishishning	zamonaviy	modellari	iqtisodiyotni	rivojlantirishning	umumiy	tusga	ega	va	
raqobat	muhitini	shakllantirish	xususiyatlaridan	iborat.	Bu	omillar	quyidagilar:	ishlab	chiqarishning	sifat	nuqtayi	nazaridan	
holati	va	uning	samaradorligi;	xodimlarning	ilmiy	salohiyati,	malakasi,	ilmiy-texnik	yutuqlari;	asosiy	raqobatbardosh	tarmoq- 
larda	turdosh	va	xizmat	ko‘rsatuvchi	kichik	tarmoqlar	ahvoli;	talab	shartlari;	korxona	strategiyasi	va	tarkibi.
Kalit	so‘zlar:	Raqobat,	raqobatbardoshlik,	kichik	biznes,	xususiy	tadbirkorlik,	korporatsiya,	iqtisodiy	xavfsizlik.
Abstract:	Modern	models	for	achiyeving	competitiveness	have	a	general	tone	of	economic	development	and	features	of	
the	formation	of	a	competitive	environment.	These	factors	include:	the	state	of	production	in	terms	of	quality	and	efficiency;	
scientific	potential,	qualifications,	scientific	and	technical	achiyevements	of	employees;	the	state	of	related	sub-sectors	
and	service	sub-sectors	in	the	main	competitive	industries;	demand	conditions;	enterprise	strategy	and	structure.
Key	words:	Competition,	competitiveness,	small	business,	private	entrepreneurship,	corporation,	economic	security.
Аннотация:	 Современные	 модели	 достижения	 конкурентоспособности	 имеют	 общий	 тон	 экономического	 раз-
вития	и	особенности	формирования	конкурентной	среды.	К	этим	факторам	относятся:	состояние	производства	с	
точки	зрения	качества	и	его	эффективности;	научный	потенциал,	квалификация,	научно-технические	достижения	
сотрудников;	состояние	смежных	подотраслей	и	подотраслей	услуг	в	основных	конкурентных	отраслях;	условия	
спроса;	стратегия	и	структура	предприятия.
Ключевые	 слова:	 Конкуренция,	 конкурентоспособность,	 малый	 бизнес,	 частное	 предпринимательство,	 корпо-
рация,	экономическая	безопасность.

K I R I S H
Raqobatbardoshlik	tushunchasi	raqobatdosh	ustunlik,	narx	raqobati,	strategik	boshqaruv	va	boshqa	tari- 

xiy	va	ijtimoiy-madaniy	kabi	jihatlarga	taalluqlidir.	Raqobatbardoshlik,	shuningdek,	tadqiqotlardagi	yondashuv	
nuqtayi	nazariga	qarab	mustaqil	o‘zgaruvchi,	oraliq	o‘zgaruvchi	yoki	to‘liq	qaram	o‘zgaruvchi	sifatida	ko‘rilishi,	
faoliyat	 sohasiga	 qarab	 turlicha	 bir-biriga	 o‘xshamagan	 omillardan	 iborat	 bo‘lishi	mumkin.	 Jumladan,	meh-
monxona	sohasida	kichik	va	o‘rta	mehmonxonalarning	raqobatbardoshligini	ularning	raqobatchilariga	nisbatan	
narx,	xizmat	ko‘rsatish	sifati,	yalpi	foyda,	rejalashtirish	va	biznes	maqsadlariga	erishish	bo‘yicha	raqobatbar-
doshligi	orqali	ko‘rish	mumkin.

Kichik	 biznes	 subyektlarining	 tashkiliy	 tuzilmasi,	 kapital	 sig‘imi,	 mehnati,	 texnologiyasi,	 atrof-muhitga	
javob	berish	qobiliyati,	boshqaruv	uslubi	va	eng	muhimi,	boshqa	korxonalar	bilan	raqobatlashadigan	xususi-
yatda	farqlanadi.	Shu	sababli,	 faqat	yirik	korporatsiyalarga	qaratilgan	raqobatbardoshlik	bo‘yicha	tadqiqotlar	
to‘g‘ridan-to‘g‘ri	kichik	biznes	subyektlariga	qo‘llanilmasligi	mumkin.	Korxonalarning	raqobatbardoshligi	mijoz- 
larning	 qoniqish	 guruhlari	 va	 aksiyadorlar	 qiymatining	 xizmat	 ko‘rsatish	 sifatini	 doimiy	 ravishda	 yaxshilash	
orqali	o‘zaro	ta’sir	darajasi,	korxona	quvvatidan	foydalanish,	amalga	oshirish	yoki	moliyaviy	quvvat	orqali	javob	
berish	qobiliyati	sifatida	ko‘riladi.

M A V Z U G A  O I D  A D A B I Y O T L A R N I N G  T A H L I L I
Kichik	 biznes	 subyektlarining	 raqobat	 kurashi	 va	 uni	 harakatlantiruvchi	 kuchlar,	 monopoliyaga	 qarshi	

boshqaruv	mexanizmlari	haqida	dastlabki	to‘laqonli	nazariy	qoidalar	faqat	XVIII	asrning	o‘rtalariga	kelib	paydo	
bo‘lgan.	Bunda	klassik	siyosiy	iqtisod	vakillari	sanalgan	A.	Smit	va	D.	Rikardoning	xizmatlari	kattadir.	Keyingi	
davrlarda	F.	Perru,	A.	Marshall,	Dj.Keyns,	V.	Leontev,	Y.	Shumpeter,	P.	Sraffa,	M.	Porter,	F.	Kotler	va	bosh-
qalarning	mehnatlari	tufayli	raqobat	nazariyasi	yanada	rivoj	topdi.	

Kichik	biznes	subyektlarining	raqobatbardoshligining	mohiyatiga	to‘xtalar	ekanmiz,	uni	asosan	uch	xil	yon-
dashuvga	bo‘lish	mumkin.	Jumladan:

●	 xulq-atvor	yondashuvi;	
●	 strukturali	yondashuv;
●	 funksional	yondashuv.
Raqobatning	xulq-atvor	yondashuviga	A.	Smitning	qarashlarini	kiritish	mumkin.	U	 raqobatni	bozor	sub-

yektlari	o‘rtasida	tovarlar	xarid	qilish	va	sotish	borasida	qulayroq	sharoitlar	uchun	olib	boriladigan,	to‘g‘ri,	halol,	
til	biriktirishlarsiz	kurash,	musobaqa	bilan	bog‘lagan.	U	raqobat	kurashining	asosiy	usuli	deb	narx	o‘zgarish-
larini	 bilgan.	 Bunda	 u	 jamoa	 irodasi	 (ixtiyori)	 bilan	 boshqarilmaydigan,	 umumiy	mo‘ljallarga	 ega	 bo‘lmagan	
bozorda	qat’iy	xulq-atvor	qoidalariga	amal	qilishini	qayd	etgan.	Demak,	raqobat-bozor	qatnashchilari	faoliyatini	
muvofiqlashtiruvchi	aynan	o‘sha	“ko‘rinmas	qo‘l”dir.

F.	Perru	 raqobatni	 doimiy	 tahdidli	 harakat	 sifatida	 tushuntiradi.	 Inson	o‘z	manfaatini	 ko‘zlab	qimmatroq	
sotib,	arzon	xarid	qilishga	intiladi.	Shuning	uchun	raqobat	bilan	doimiy	to‘qnashishga	to‘g‘ri	keladi.

Strukturali	yondashuvda	asosiy	e’tibor	raqobatchilarning	o‘zaro	kurashidan	bozor	strukturasi,	unda	hukm-
ronlik	qiluvchi	shart-sharoitlar	tahliliga	ko‘chib	o‘tadi.	Masalan,	K.	R.	Makkonnell	va	S.	L.	Bryuning	asarlarida	
aytib	o‘tilishicha,	raqobat	bozorda	ko‘p	sonli	mustaqil	xaridor	va	sotuvchilar	mavjudligi,	xaridor	va	sotuvchilar	
uchun	bozorga	erkin	kirish	va	undan	chiqish	imkoniyatidir.

Raqobat	mohiyatini	aniqlashga	uchinchi	 yondashuvni	 funksional	 yondashuv	sifatida	 tavsiflash	mumkin.	 
U	raqobatning	iqtisodiyotda	o‘ynaydigan	rolini	ko‘rib	chiqadi.	Xususan,	Y.	Shumpeter	iqtisodiy	rivojlanish	naza- 
riyasi	doirasida	raqobatni	eskilikning	yangilik	bilan	raqiblik	kurashi	sifatida	ta’riflagan.	Yangiliklar	kiritish	bozor	
tomonidan	shubha	bilan	qabul	qilinadi,	biroq	agar	novator	ularni	amalga	oshirishning	uddasidan	chiqsa,	raqobat	
mexanizmi	eskirgan	texnologiyalardan	foydalanuvchi	korxonalarni	bozordan	siqib	chiqaradi.

Bugungi	 kunda	 raqobat	 tushunchasining	 ko‘plab	 ta’riflari	 mavjud.	 Jumladan,	 Sh.Shodmonov,	 
U.G‘afurovlar	tomonidan	tayyorlangan	“Iqtisodiyot	nazariyasi”	darsligida	raqobatga	berilgan	ta’rifda	asosan	ikki	
jihat:

1)	 uning	iqtisodiy	manfaatlar	to‘qnashuvidan	iborat	ekanligi;
2)	 yuqori	foyda	va	naflikka	ega	bo‘lish	uchun	kurash	ilgari	suriladi,	ya’ni:
Raqobat-bozor	subyektlari	 iqtisodiy	manfaatlarining	 to‘qnashishidan	 iborat	bo‘lib,	ular	o‘rtasidagi	 yuqori	

foyda	va	ko‘proq	naflilikka	ega	bo‘lish	uchun	kurashni	anglatadi.
T A D Q I Q O T  M E T O D O L O G I YA S I

Mamlakatimiz	 iqtisodiyotida	o‘ziga	xos	ahamiyatli	bo‘lgan	kichik	biznes	subyektlarning	raqobatbardoshl-
igiga	ta’sir	etuvchi	omillarni	o‘rganish	bo‘yicha	ilmiy	tadqiqotlar	oxirgi	yillarda	sezilarli	darajada	oshdi.	J.	Rob-
inson	ta’kidlaganidek,	kichik	biznes	subyektlarning	raqobatbardoshligini	baholash	kengroq	o‘zaro	hamkorlikda	
yoki	 uni	 biznes	muhitining	 doimiy	 o‘zgarishida	 ko‘rib	 chiqish	 va	 kapital	manbalariga	 kirish	 qobiliyati	 hamda	
uning	ichki	imkoniyatlarini	hisobga	olish	kerak.	Shunisi	e’tiborga	loyiqki,	raqobatdosh	ustunlikka	erishish	uchun	
ichki	resurslar	tashqi	omillarga	qaraganda	muhimroq	rol	o‘ynaydi.	

Mavzu	doirasidan	kelib	chiqqan	holda,	ma’lumotlar	 ishonchliligi	hamda	tajribalarga	suyanib,	ushbu	tad-
qiqotda	ko‘proq	M.	Porterning	korxona	raqobatbardoshligi	va	raqobatdosh	ustunlik	nazariyasiga	asoslanadi.	
Korxonalarning	raqobatbardoshligi	bo‘yicha	Konseptual	va	empirik	tadqiqotlarni	rivojlantirish	uchun	M.	Porter- 
ning	raqobatbardoshlik	va	raqobatbardosh	ustunlik	nazariyasi	nuqtayi	nazaridan	ko‘plab	tadqiqotlari	natijalarini	
quyidagi	chizmada	ifoda	etamiz:

1-chizma: M. Porterning raqobatbardoshlik va raqobatbardosh ustunlik nazariyasi

T A H L I L  V A  N A T I J A L A R
Ilmiy	 tadqiqot	 ishlarimizning	 natijalari	 shundan	 dalolat	 beradiki,	 faqat	 raqobatdosh	 ustunliklariga	 ega	

bo‘lish	uchun	asos	bo‘lgan	determinantlar	(olmos)	tizimiga	ega	bo‘lgan,	ayrim	elementlar	o‘zaro	ijobiy	kuchayib	
borayotgan	kichik	biznes	subyektlarining	uzoq	muddatli	istiqbolda	milliy	raqobatdosh	ustunliklarga	ega	bo‘lib,	
o‘z	navbatida	xalqaro	miqyosda	raqobatbardoshlikka	erishishga	yordam	beradi.	Shuni	ta’kidlash	joizki,	hech	
bir	davlat	barcha	sohalarda	raqobatbardosh	emas.	Bu	esa,	o‘z	navbatida	korxonalar	o‘rtasida	barcha	sohada	
raqobatbardoshlikka	erishib	bo‘lmasligini	ifoda	etadi.

Shuni	 alohida	 ta’kidlash	 joizki,	 raqobatbardoshlik	 konsepsiyasi	 korxona,	 sanoat	 va	mamlakat	 bo‘yicha	
uchta	darajada	ishlab	chiqilgan	bo‘lib,	u	ko‘plab	kichik	biznes	subyektlarini	rivojlanishida	asos	bo‘lib	kelmoqda.	
Raqobatbardoshlik	va	raqobatdosh	ustunlik	nazariyasini	korxonalarning	raqobatbardoshligiga	hissa	qo‘shad-
igan	omillarni	 o‘rganish	uchun	qo‘llash	maqsadga	muvofiqdir.	Shu	ma’noda	fikrimizcha,	 yuqorida	keltirilgan	
M.	Porterning	“olmos”	determinantlar	tizimiga	yetakchilik	omilini	kiritish	maqsadga	muvofiq	bo‘lib,	kichik	biznes	
subyektlarning	raqobatbardoshligini	oshirishda	yetakchilik	omili	muhim	ahamiyatga	ega.	Shu	sababli,	O‘zbekis- 
ton	Respublikasi	kontekstida	kichik	biznes	subyektlarining	raqobatbardoshligiga	ta’sir	etuvchi	yetakchilik	omil-
lari	haqida	keng	qamrovli	fikrni	shakllantirish	uchun	tadqiqotlar	olib	borishni	taqozo	etadi.

Ilmiy	 tadqiqotlarimiz	 natijalari	 shuni	 ko‘rsatadiki,	 yirik	 korxonalardan	 kichik	 biznes	 subyektlari	 o‘rtasida	
hamkorlik	qilishning	eng	muhim	mezonlari	nima	ekanligi	so‘ralganda,	ular	birinchi	navbatda	munosabatni	ta’kid-
ladilar.	Bu	borada	kichik	biznes	subyektlari	muvaffaqiyatga	erishish	va	o‘zgartirish	istagiga	ega	bo‘lishi	kerak.	
Bundan	tashqari,	kichik	biznes	subyektlari	o‘z	strategiyasiga	yoki	kelajakka	qarashga,	shuningdek,	yaxshi	moli-
yaviy	boshqaruvga	ega	bo‘lishi	lozim.	Global	ishlab	chiqarish	zanjirlarida	turli	xil	yetkazib	beruvchilar	munosa-
batlari	raqobatbardosh	kichik	biznes	subyektlariining	rivojlanishiga	teng	hissa	qo‘shmaydi.

Ilmiy	tadqiqot	natijalariga	ko‘ra	ishlab	chiqilgan	Sanoat	4.0	inqilobi	sharoitida	raqobatbardoshlikni	oshirish	
uchun	biznes	hamjamiyatini	tashkil	etish	mexanizmi	davlat	va	tadbirkorlik	subyektlari	manfaatlarini	muvofiqlasht-
irish,	budjet	xarajatlarini	qisqartirgan	holda	bir	qator	vazifalarni	samarali	hal	etish	hamda	investitsiya	resurslarini	
to‘plashga	xizmat	qiladi.	Buning	natijasida	yirik	korxonalarni	kichik	biznes	subyektlari	bilan	 integratsiyalash,	
kichik	korxonalarning	innovatsion	salohiyatini	ro‘yobga	chiqarish,	periferiya	va	rivojlanmagan	hududlarda	kichik	
korxonalarni	shakllantirishni	rag‘batlantirish	uchun	mablag‘lar	topish	imkoniyatlari	kengaytiradi.

1-jadval: Namangan viloyatining 2010-2022-yillarda makroiqtisodiy ko‘rsatkichlari tahlili
Ko‘rsatkichlar O‘lchov birligi 2010-yil 2015-yil 2019-yil 2020-yil 2021-yil 2022-yil

1.Yalpi	hududiy	
mahsulot

mlrd.so‘m 3	364,4 10 826,9 23	764,0 27	863,0 34	194,1 41	098,2
o‘sish	sur’ati,	%	da 110,3 107,7 107,4 105,1 109,7 106,6

2.Sanoat	mahsuloti
mlrd.so‘m 1 007,0 2 861,8 8 818,1 11 011,9 14	695,1 18	241,8
o‘sish	sur’ati,	%	da 113,7 114,4 110,4 115,3 118,2 109,4

3.Iste’mol	tovarlari
mlrd.so‘m 581,8 2 098,1 6	030,0 6 958,5 8	303,8 10 577,6

o‘sish	sur’ati,	%	da 113,7 119,4 111,7 96,4 120,1 117,9

4.Qishloq,	o‘rmoq	va	
baliq	xo‘jaligi

mlrd.so‘m 2205,7 7610,9 16832,2 19827,9 23557,2 27710,2
o‘sish	sur’ati,	%	da 105,3 106,0 102,5 104,0 104,6 104,2

5.Asosiy	kapitalga	
investitsiyalar

mlrd.so‘m 660,6 2213,3 12040,5 12007,2 12 982,0 14	348,2
o‘sish	sur’ati,	%	da 90,3 108,5 131,1 79,6 100,5 101,2

6.Qurilish	ishlari
mlrd.so‘m 347,9 1010,4 3471 4678,2 5 556,7 6	762,3
o‘sish	sur’ati,	%	da 132,9 102,6 140,8 114,4 109,1 110,3

7.Chakana	savdo	tovar	
aylanmasi

mlrd.so‘m 1297,0 4166,7 9962,2 12233,8 15311,3 19687,0
o‘sish	sur’ati,	%	da 114,4 115,2 110,6 108,4 112,7 114,2

8.Xizmatlar,	jami
mlrd.so‘m 969,9 3320,6 7442,9 8928,7 11619,5 14722,6
o‘sish	sur’ati,	%	da 121,7 117,8 113,3 103,8 119,7 116,6

9.Tashqi	savdo	
aylanmasi

mln.	AQSh.	dollar 481,0 273,2 986,5 873,8 1091,0 1276,1
o‘sish	sur’ati,	%	da 259,0 82,6 82,0 88,6 124,9 117,0

10.Eksport
mln.	AQSh.	dollar 335,4 112,1 356,0 380,5 496,2 581,2
o‘sish	sur’ati,	%	da 389,1 81,6 143,9 106,9 130,4 117,1

11.Import	
mln.	AQSh.	dollar 145,6 161,1 630,5 493,3 594,8 694,9
o‘sish	sur’ati,	%	da 146,3 83,3 66,0 78,2 120,6 116,8

Kichik	biznes	subyektlarining	iqtisodiy	xavfsizligining	funsional	komponentlari	(kapital,	kadrlar,	axborot-tex-
nologiyalari	va	mashina	hamda	 jihozlar)ning	har	biri	o‘ziga	xos	mazmuni,	 funsional	mezonlari	va	 ta’minlash	
usullari	majmuyi	bilan	 tavsiflanadi.	Shunday	qilib,	 raqobatbardoshlik	 kafolati	 sifatida	moliyaviy	 komponentni	
ta’minlash	jarayonini	biznes	subyektlarining	kapitalining	eng	samarali	tuzilishini	modellashtirish,	aylanma	mab-
lag‘larning	to‘lov	qobiliyati	va	likvidligining	eng	yuqori	darajasiga	erishish	bo‘yicha	ishlar	majmuyi	sifatida	bel-
gilash	mumkin.	

X U L O S A  V A  T A K L I F L A R
Ta’kidlash	joizki,	raqobatbardoshlik	konsepsiyasi	korxona,	sanoat	va	mamlakat	bo‘yicha	uchta	darajada	

ishlab	chiqilgan	bo‘lib,	u	ko‘plab	kichik	biznes	subyektlarini	rivojlanishida	asos	bo‘lib	kelmoqda.	Raqobatbar-
doshlik	va	raqobatdosh	ustunlik	nazariyasini	korxonalarning	raqobatbardoshligiga	hissa	qo‘shadigan	omillarni	
o‘rganish	uchun	qo‘llash	maqsadga	muvofiqdir.	Shu	ma’noda	fikrimizcha,	yuqorida	keltirilgan	M.	Porterning	
“olmos”	determinantlar	tizimiga	yetakchilik	omilini	kiritish	maqsadga	muvofiq	bo‘lib,	kichik	biznes	subyektlarning	
raqobatbardoshligini	oshirishda	yetakchilik	omili	muhim	ahamiyatga	ega.	Shu	sababli,	O‘zbekiston	Respub-
likasi	kontekstida	kichik	biznes	subyektlarining	raqobatbardoshligiga	ta’sir	yetuvchi	yetakchilik	omillari	haqida	
keng	qamrovli	fikrni	shakllantirish	uchun	tadqiqotlar	olib	borishni	taqozo	yetadi.

Tadqiqotlar	shuni	ko‘rsatadiki,	yirik	korxonalardan	kichik	biznes	subyektlari	o‘rtasida	hamkorlik	qilishning	
eng	muhim	mezonlari	nima	ekanligi	so‘ralganda,	ular	birinchi	navbatda	munosabatni	ta’kidladilar.	Bu	borada	
kichik	biznes	subyektlari	muvaffaqiyatga	erishish	va	o‘zgartirish	istagiga	ega	bo‘lishi	kerak.	Bundan	tashqari,	
kichik	biznes	subyektlari	 o‘z	 strategiyasiga	yoki	 kelajakka	qarashga,	 shuningdek,	 yaxshi	moliyaviy	boshqa-
ruvga	ega	bo‘lishi	lozim.	Global	ishlab	chiqarish	zanjirlarida	turli	xil	yetkazib	beruvchilar	munosabatlari	raqobat-
bardosh	kichik	biznes	subyektlariining	rivojlanishiga	teng	hissa	qo‘shmaydi.

